
“Кайнар линия” эшли
Чүпрəле районы Башкарма комитеты бинасында 
“соры хезмəт хакы” (конвертта бирелүче, суммасын-
нан бернинди фондларга: пенсия, салымнар түлə-
нелмəүче хезмəт хакы), рəсми булмаган мəшгульлек 
мəсьəлəлəре буенча чүпрəлелəрдəн мөрəҗəгатьлəр 
кабул итү өчен “Кайнар линия” телефоны 8(84375) 
2-26-94 эшли.

ФАП биналары ачылды. Автор фотосы.

Кыр эшлəре төгəллəнə
Кыр эшлəре төгəллəнеп килə. Явым - төшемнең аз 
булуы район игенчелəрен хафага салса да, соңгы 
культураларны югалтуларсыз җыеп алу өчен уңай 
мөмкинлеклəр тудырды. 3900 гектарда үстерелгəн 
татлы тамырлар тулысынча казытып алынды һəм 
кагатларга салынды. Чималны кабул итү пунктлары-
на тапшыру дəвам итə. Тагын 37 мең тонна чамасы 
шикəр чөгендерен эшкəртү заводларына тапшырасы 
бар. “Цильна” җəмгыяте, “И.Мəхмутов” һəм “А.Низа-
мов” крестьян - фермер хуҗалыклары, “Эталон – 
Агро” җəмгыяте, “Ак Барс – Чүпрəле” агрофирмасын-
да шикəр чөгендере алу тəмамланды. Район буенча 
уртача уңыш – 250 центнер. 
Көнбагыш суктыру дəвам итə. Əлеге культураны ту-
гыз хуҗалык үстергəн иде. Кайбер хуҗалыкларда 
культиваторларны, тырмаларны төзеклəндерүгə ке-
рештелəр.     

Депутат кабул итə
2018 елның 8 ноябрендə  район Башкарма комите-
ты бинасында (Иске Чүпрəле, Үзəк урам, 13 йорт) 
10.00 сəгатьтəн 12.00 сəгатькə кадəр Татарстан Ре-
спубликасы  Дəүлəт Советы депутаты Шакир Ягудин 
чүпрəлелəрне кабул итə. Кабул итүгə алдан язылу 
өчен телефон номеры:2-21-75. 

Балаларны бəйрəмгə чакыралар
Яңа Чүпрəле авылы  мəчете имам-хатыйбы Данир 
хəзрəт  2018 елның  18 ноябрендə  14.00 сəгатьтə 
балаларны  Пəйгамбəребез(с.г.в.)нең туган  аен бер-
гəлəп каршы алу  өчен бəйрəмгə чакыра.  Бəйрəмдə  
төрле кызыклы уеннар оештырылачак, əлбəттə, 
алар дини юнəлештə булачак, шулай ук, бүлəклəр 
тапшырылачак, һəм дə  инде чəй өстəллəре булачак. 
Бəйрəмгə килү шарты булып ир балаларга  башла-
рына түбəтəй кию, ə кыз балаларга матур итеп яулык 
бəйлəү тора. 

Ял һəм бəйрəм көннəрендə 
Ноябрь аенда дүрт көн рəттəн ял итəчəкбез.  4 но-
ябрь – Халыклар бердəмлеге, 6 ноябрь – Татарстан 
Конституциясе көннəре. Шулай итеп, Россия Хезмəт 
кодексының 112 нче маддəсе нигезендə  3, 4, 5 һəм 6 
ноябрь – ял көннəре булачак. 
3 ноябрьдə район мəдəният йортында кичке 18.00 
сəгатьтə бəйрəм концерты күрсəтелəчəк.
4 ноябрьдə “Бердəм Россия” партиясе призларына 
волейбол буенча районара турнир үткəрелə.  Яры-
шлар  “Алтын” спорт комплексында,  балалар һəм 
яшүсмерлəр спорт мəктəбе залларында узачак. 
5 ноябрьдə, Чүпрəле автодромында, автокросс бу-
енча сезон ябылу ярышлары узачак. Башлана 13.00 
сəгатьтə.  6+

ҺАВА ТОРЫШЫ 
3 ноябрь. Җил көньяк-көнбатыштан 4 м/с, тем-
пература  - 1   +1. Кояш 06 сəг. 56 минутта чыга, 
16 сəг.10 минутта байый.

“Кайнар линия” эшли
сəгатьтə.  6+

Пəнҗешəмбе көнне районда берьюлы ике торак 
пунктта зур бəйрəм булды – Иске Дуван  һəм 
Яңа Чəке  авылларында фельдшер-акушерлык 
пунктларының яңа бинасы ачылды. Шулай 
итеп, 2012 елдан башлап, бүгенге көнгə кадəр 
республика программасы буенча Чүпрəле рай-
онында тəзелгəн ФАПлар саны 13кə җитте. 

Гөлия ФƏИЗОВА

Яңа ФАПлар  кирəкле 
барлык җиһазлар, ме-
дицина кирəк-яраклары 
белəн тəэмин ителгəн. 
Иске  Дуван авылында 
яңа ФАП 300дəн артык  
кешегə, ə Яңа Чəкедə 
98 кешегə  хезмəт күр-
сəтəчəк. 
Район башлыгы Марат 
Гафаров, Татарстан Ре-
спубликасы Сəламəтлек 
саклау министрлыгы  
вəкиле  Фəнис Исхаков 

авыл халкының шатлы-
гын уртаклашырга  кил-
гəн иде. 
–Районда республика 
программасы нигезен-
дə мондый  сəламəтлек 
биналарының төзелеше  
нəтиҗəле  алып барыла. 
Быел менə ике авылда 
яңа ФАПлар сафка ба-
сты.  Иң мөһиме – алар 
халыкка тиешле хезмəт 
күрсəтсен һəм дə бирегə 
кешелəр күбрəк профи-

лактика өчен генə кил-
сен,-дигəн телəклəрен 
ирештерде Марат Гафа-
ров.
Фəнис Исхаков республи-
ка күлəмендə ФАПлар тө-
зелеше килəсе елда да 
Президент программасы 
нигезендə   дəвам итəчə-
ген белдерде. Авыл хал-
кын бəйрəм белəн кот-
лап, исəнлек телəде. 
Чараларда авыллар-
ны һəрдаим кайгырткан 
Татарстан Президенты 
Рөстəм Миңнехановка, 
ФАПларны сыйфатлы 
итеп төзегəн һəм тиз ара-
да кулланышка тапшыр-
ган “Прогресс” оешмасы-
на, аның җитəкчесе Евге-
ний Иванцовка да рəхмəт 
сүзлəре əйтелде.
Иске  Дуван  авылы хал-

кына  өч дистəгə якын ел 
медицина хезмəте күр-
сəтүче Гөлнара ХАФИ-
ЗОВА һəм Яңа Чəкедə 
Ирина МАНЯКОВА да: 
“Бик шатландык. Бөтен 
мөмкинлеклəре бар, чи-
ста, матур, эшкə килүе 
үзе бер бəйрəм”,- дип яңа  
бина ачылуы уңаеннан 
олы шатлыкларын  бел-
дерделəр.
Иске Дуван авылында 
озак еллар хезмəт куй-
ган медицина ветераны 
Зинаида ЗИННУРО-
ВА элеккерəк заманда 
юллар юклыгы, бала 
табучыларны трактор 
арбаларында озатып 
йөрүлəрен сөйлəде. Бү-
генге шартларны оҗмах 
белəн тиңлəде.

АЛТЫ ЕЛ ЭЧЕНДƏ 
УНӨЧ ФАП


